7
| *1% AYUNTAMIENTO DE LAZKAO

L]
< @

LAZKAOKO UDALA

2015EKO MAIATZAREN 8KO
TOKIKO GOBERNU BATZARRA

Lazkaoko Udaletxean, bi mila eta hamabosteko maiatzaren zortzian, arratsaldeko
ordu bi eta erdietan, Lazkaoko Udalaren Tokiko Gobernu Batzarra biltzen da, aurrez hone-
tarako deialdia egin delarik, Azeari Andonegi Beristain Alkatearen lehendakaritzapean.
Bertaratutako zinegotziak honako hauek dira: Kepa Goenaga Alikostes, Haizea Mendia In-
sausti, Inazio Estensoro Eskisabel eta.

Maialen Aldasoro Aranburu zinegotzia ez da bertaratu.

Idazkari lanetan Ifaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2015eko apirilaren 17an egindako bilkurako akta, idatzita dagoen moduan onartzen
delarik.

II.- FAKTURAK.-

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2015eko ekitaldiko aurrekontuari dagokion 27 zbk.dun fakturen zerrenda, bere
espedientean dagoena, BERROGEITA HAMAR MILA BEDERATZIEHUN ETA HAMAIKA EU-
RO ETA LAUROGEITA SEI ZENTIMO (50.911,86 €)takoa onartu eta ordaintzea erabakitzen
. da.

“ |1IL.- POSTA ZERBITZUAREN KONTRATAZIOARI ATXIKIMENDUA .-
| Gipuzkoako Erosketen Foru Zentralak jakin arazi du, posta zerbitzua kontratatzeko

-~ 4/ kontratazio espedienteari hasiera ematera dihoala, esparru akordioaren prozedura bidez.

Honen aurrean eta kontuan izanda udal honetako Osoko Bilkurak, 2011ko martxo-
aren 17an egindako bilkuran, Gipuzkoako Foru kontratazioen zentralari atxikitzeko hitzar-
mena onartu zuela.

Kontuan izanda baita ere udal honek zerbitzu hau behar duela.

Gaia aztertu ondoren, Tokiko Gobernu Batzarrak, bertaratutako bere partaide guz-
tien aldeko botoekin, honako erabakiak hartzen ditu:

1.- Gipuzkoako Foru Kontratazioen Zentralaren bidez posta zerbitzua kontratatzeko hasi
duen esparru akordioaren kontratazio espedienteari atxikipena ematea, 2011ko mar-
txoaren 17ko Udal Osoko Bilkurak onartuta atxikitako hitzarmenean ezarritako eran
eta baldintzetan, eta 2011ko otsailaren 22ko 2011/3 Foru Dekretuan ezarritako araue-
tan.



2.- Enpresa esleipendunarekin kontratu eratorria izenpetzeko konpromisoa hartzea, Al-
dundiak esparru akordioa formalizatu ondoren eta hark adierazitako epean, betiere.

3.- Alkateari baimena ematea udal honi dagokion kontratu eratorria esleitzeko eta formali-
zatzeko.

IV.- MERKATARI ELKARTEARI DIRU LAGUNTZA .-
Euskara, Hezkuntza eta Zerbitzuen Sektorea Batzordeak aurkeztutako proposame-
nak aztertu ondoren, Tokiko Gobernu Batzarrak honako erabaki hau hartzen du:

Lazkaoko Merkatarien Elkarteari dirulaguntza.-
Lazkaoko Merkatari Elkarteak 2014. urtean aurrera eramandako jarduerengatik

egindako diru laguntza eskaera ikusi eta aztertu ondoren eta Euskera, Hezkuntza eta Zer-
bitzuen Sektorea Batzordeak egindako proposamenaren aurrean, Gobernu Batzordeak,
aho batez, BI MILA ETA HIRUREHUN EURO ETA LAUROGEI ZENTIMO (2.300,80 €)ko diru
laguntza ematea erabaki du.

V.- PRODUKTIBITATE GEHIGARRIA.-

Lazkaoko Udalaren langileek denboraldi honetan udal kudeaketan garatutako hel-
buruak lortzeko egin duten lana kontuan izanda, langileek erakutsitako interesa, helburu
horiek udal langileen ekimena eta errendimenduak lagunduta lortu direnez eta Lazkaoko
Udalak diseinatutako kudeaketa eraginkor eta gardenean udal langileek aurrerapauso ga-
rrantzitsuak ematen lagundu dutela kontuan izanda baita ere, izaera berezi eta ezohikoz
eta 2015 urteari bakarrik eraginez, proposamenari erantsitako zerrendan azaltzen diren
Lazkaoko Udalaren langileentzako, produktibitate gehigarria esleitzea proposatzen da. Ge-
higarri hau, langile bakoitzarentzako, mila zazpiehun eta zortzi euro eta laurogeita hamar
zentimokoa (1.708,90 €) izango da.

VI.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko hirurak sei gutxi direnean nik, Idazkariak, guztiaren akta jaso eta ziurtatzen
dudalarik.




